Shillong, 21 Rymphang (February), 2025

Mawphor

Shah tuh ka
thuk thuk
bad kiwei pat
ki jingjia
Shillong, Rymphang 20:
Ka khubor ba la ioh na ki
pulit la iathuh ba u Mantu
Kalita u la phah ka jingujor
ba ha ka 1 tarik mynta u bnai
ha ka por kumba 2.30 baje
mynstep, ki runar bym lah
ban ithuh ki la tuh ia ka thuk
thuk jong u napoh ka shnong

Umthlong (EWKH).

Ha kawei pat ka jingjia
ki pulit ki la iathuh ba u Bah
Manstrongboy Marwein na
ka shnong Mawkyllei
(EWKH) u la phah ka
jingujor ba uwei u briew uba
la ithuh kyrteng da u Bantip
Mawkdoh, u la shim wai ia 2
tylli ki thuk thuk jong u kiba
don nombar ML-05U-2825
bad ML-05U-9354 hynrei u
khlem siew ia ka bai wai
mynta lah palat 2 snem.

Shuh shuh ka khubor ba
la ioh na ki pulit la iathuh
ba ha ka 17 tarik mynta u
bnai ha ka por 10 baje
mynmied, arngut ki briew
kiba la ithuh kyrteng da
Ferdinand Lyngdoh ba la 35
snem ka rta bad Andrias
Khongduh ba la 35 snem ka
rta ki la ktah kti ia uwei u
uba kyrteng u Gabriel
Maslai ba la 39 snem Kka rta
hapoh ka shnong
Umshangling kaba dang hab
hapoh ka Nongpoh PS (RB),
ha kane ka jingjia utei u
lanot u la mynsaw bad la
pynkitnoh sha CH Nongpoh.

Pynkhreh shaid
shaid ka WKH ia
ki jingshah

Ha ka 24 Rymphang 2025
kane ka prokram kan long ha
KJP Synod Higher Second-
ary School Nongstoin, 25
Rymphang 2025 ha Seifiduli,
Mawshynrut C&RD Block 26
Rymphang 2025 ha
Nonglang PHC, Mawshynrut
C&RD Block, 27 Rymphang,
2025 United National Sec-
ondary School, Rambrai
(Mawrang), 28 Rymphang
2025 ha  Mawrusyiar,
Nongstoin C&RD Block

Kine ki jinghikai ki dei
na ka bynta ban pynkhlain
shuh shuh ia ka jinglong
pynkhreh halor Ki jingjia ba
kyrkieh lada wan lynshop ki
bor mariang bad ban
pynshai paidbah.

Pynbeit ieng bad
1aid kali u SP ha ka
sngi thep vote

(quarter) ban poi sha IDBI
Bank marjan ka petrol pump
NRL main road. Yn ym shah
ia ki kali ban rung na IDBI
Bank NRL petrol pump sha
Gate DC office, nangta khlieh
iew sha DC office lane
Ladweitang (Indoor Sta-
dium).

Yn khang ia ka lynti iaid
kjat na khlieh iew sha DC of-
fice, yn shah ban pynieng kali
shilliang ka rud surok na In-
door Stadium sha khlieh iew
tang ia ki kali Sorkar, ki
Counting officials bad ki
Counting agents. Kane ka
jingpynbeit kan treikam
mardor naduh ka 5 baje
mynstep haduh ban da wan
phai ki EVM machine ha ka
21 tarik u Rymphang 2025.

Sa 30 tylli yn pyntreikam ia

eh ka jingdawa wat hapdeng
ka jingpyrshang jong ka
kynhun STEMS.

“Namar kane ka daw, ngi
(DSEL) laiatreilang kum kawei
kakynhun bad ngilaiatreilang
ruh ban pynmih ia ka video
(ban pynshai paidbah),” 1a ong
u Tembe bad bynrap ba kum
kine Ki lad ki lynti ba la ai da
ki bos STEM yn ym pat iohi
satia ha kano kano ka bynta
jong ka ri.

“Shisien, ba ki khynnah
ki la hiar na kali ki la don ki
nongsynran, ki ban don naduh
ka por ba la hiar bad kin falam
sha skul, kata ka dei ka rukom
treikam bad ngam pat iohi ha
kano kano ka bynta jong ka ri
ba kin leh ia kane,” u la ong.

U la bynrap, “ba ka don
ruh ka App ha kaba ki kmie ki
kpa Kkin ioh jingtip (notifica-
tion) haba ki khun Ki la Kiew
ha ka Bos ban leit sha skul bad
ha ka por ba ki la hiar na ka
Bos ban leit phai sha iing.
Baroh Ki lad jingiada ki la don
lypa. Mynta ki bos ba la don
lypa ki la kKhapngiah.”

U Director ka SEL ula
pyntip ba ha une u snem, kin
don sa kumba 60 ki Bos STEMS
ki ban ai jingshakri ia ki
khynnah. “Kane ka mut ba yn
pynduna 1800 tylli ki kali ha
surok,” ula ong.

“Hynrei, Ki jingtynjuh kin
don beit namarba ki surok ki
long kiba khim bad kine ki Bos
kin ym lah ban rung shaduh
bakut. Kum ka nuks, ka
Shillong Public School kaba
don shadien ka DHS point, ka
surok ka long kaba khim bad
ngi lah ban pyrkhat noh da
kaba phah da ki bos ba kham
rit ba kin rung haduh phyllaw
skul namarba ka jaka pynieng
ia kine ki Bos ruh ka dei kawei
ka jingtynjuh. Ngi dang wad ia
ki lad ki Iynti,” u la bynrap.

Shuh shuh u Director u la
kyrpad ia ki kmie ki kpa ba
kin pdiang ia kane ka sienjam
jong ka sorkar ban phah sha
skul ia la ki jong ki khun da
kine ki Bos ba la pynbiang da
ka Sorkar khnang ba kan iarap
ban weng ia ka jingdheng kali
ha nongbah.

KHUBOR NA JYLLA BAD BA BTENG 7

Mih ki nongtrei Sorkar ban leit sha ki Polling Station,

ki la iathuh ba ka
jingpynkhreh na ka bynta
ban pynlong ia ka jingthep
vote ka long kaba iaid beit
iaid ryntih hapoh ka district.

“Ngi la iaid shakhmat
ha kaba ngi la don ia ka

Proper Eelection
Managenent Plan hapoh ka
district, ngi la phiah

khatsan tylli ki Zone bad ar
phynniew Sector, ngi la
thung ia ki Sector Officer
bad ki Zonal Officer hapoh
ka district ki don shiphew
tylli ki Constituency kiba
hap hapoh ka Jaintia Hills
Autonomous District Coun-
cil (JHADC). Na kine ki
shiphew tylli kiba la wan
thep Kkyrteng Kkum Kki
kyrtong ki don sawphew ar
ngut ki kyrtong ha kaba
laiphew phra ki dei ki
shynrang bad saw ngut ki
kynthei” ong u Bah
G.Warjri.

Ha ki Polling Station
kiba don hapoh ka East
Jaintia Hills District ki

Pynjari kyndon ha EWKH ban pynthikna ia

ban rung tang ia ki briew
ba la ai bor kiba don ia ki ID
Card kiba biang lane ki Pass
kiba la ai da u Returning
Officer.

Katkum ki hukum
haneng la khang ban rung
khlem jingbit ia kino kino
ki kali sha Ki jaka niiew vote
ha ka jingjngai kaba 200
meter na ki counting cen-
tre, lait noh tang kito kiba
dei jong ki heh sorkar kiba
don ha ka kam kiba don ia
ki pass kali kiba biang.

La khang pyrkhing ia
ka leit ka wan ha ka surok
NH-44E naduh Mairang
Bye-pass junction shaduh
DC residential quarter junc-
tion naduh ka por 7 baje
mynstep haduh ka por 1
janmiet. La khang ruh ban
pyndonkam ia ki loud
speaker hapoh ka jingjngai

kaba 200 meter, ki
jingpynieng kali ha ki surok
bah National Highway 44E
bad ki surok District.

La khang ban rah ia kino
kino Ki jait tiar kiba lah ban
pynmynsaw, Ki jingialang bad
ki jingiaid paidbah hapoh
200 meter na ka jaka khein
vote haduh 48 kynta hadien
ba la pynbna ia ka result. La
khang ban ialum paitbah
palat ia ka 5 ngut hapoh 200
meter na ka jaka hiew vote
hadien ba la dep niew vote.

Kine ki sien jam ki long
ban pynthikna ia ka
jingniew vote kaba laitluid,
kaba hok, bad kaba iaid beit
iaid ryntih. Ki bor pyniaid ki
kyntu ia baroh ki nongshong
shnong ban iatreilang bad ki
hukum.

Shuh shuh na ka liang u
General Observer ka Eastern

West Khasi Hills District
Mairang, u la pyntip paidbah
sha baroh ki nongshong
shnong jong ka Eastern West
Khas Hills District Mairang,
ba u General Observer na ka
bynta ka elekshon sha ka
Khasi Hills Autonomous Dis-
trict Council 2025, u Dikki
D.Shira, u la wan poi ha
distrik bad ka jaka shong
treikam jong u ka long ha
Circuit House Mairang.

Na ka bynta kino kino
ki jingtip bad jingujor ha
kaba iadei bad ka elekshon,
ki agent bad ki paidbah ki
lah ban pyntip sha u lyngba
une u phone nombor 98560-
78607.

fa kane la pyntip
paidbah da ka Deputy Com-
missioner ka Eastern West
Khasi Hills District,
Mairang.

La plieia ka South West Car & Wheel Care ba nyngkong ha SWKH

distrik bad kane ka jingdon ia kane ka Wheel Alignments kan long ka kabu ksiar ia kito
kiba don ki kali na ka bynta ka jingdonkam jong ki ha kaba ia dei bad ka jingbit jingbiang

jong ka kali ne ki taiar kali.

Haba kren ha ka jingialang, u Bah Tariang u la ai ka jingiaroh ia u bah Kevin G Chyne
bad ki paralok kiba la sdang ban ieng ha la ki jong ki kjat ban sdang ban seng kum ia kine ki
jait kam bad ka long ruh shibynta ban pynioh ne ai kam ai jam ia ki samla na kane ka thaifi.

U la ong ruh haba ki leh ia kano kano ka kam ki donkam ban jied ia kata ka kam ba ki
ki sngewtynnad khnang ba kata ka kam kan nangkiew da kaba kitbok Kkitrwiang ba ki
nanglah ban pynkiew shakhmat ia kane ka kam ba ki la trei.

Ha kane ka la ioh ruh ka jingduwai na u bah Fairnesson Wanniang ha ryngkat ka
jingiadonlang u bah Lamonlang Kharjahrin, u Alymer Sing Hynfiiewta bad kiwei de kiba

la shah khot sngewbha.

Da ka jingiakop ‘Peh khaw’ yn pynlong ka SRLBCN

La iathuh kumba long mynta bun na ki para kynthei kin nang shuh ban peh khaw
(kynrih khoo) bad na kane ka daw kaba la pynlong ia ka SRLBCN ban pynlong ia kane
jingialehkai, khnang ba ki khynnah rih haduh kiba la heh la san kin nang ban peh ia u

khaw hashwa ban shet.

Naka liang ka SRLBCN ka khot bad ka wer ia baroh ki khun ka bri u hynniewtrep
hynniewskum Kkiba dang bat ia ka niam Khasi Niamtre bad kiba dang ngeit ha ka fniam rim

(thmat ka trong) ba kin wan pynshong shit ha kate ka sngi.

La pyntip ruh ba kane ka dei ka sien kaba ar ban pynlong ia kane ka Dorbar Kynrih Khoo,
kane ka long katkum ka khubor ba la phah da u President ka SRLBCN ma Emjingmut Law.

Shen yn thungkam ia ki nonghikai, hadien ba ladep
pynkhreh ia ka Roster, ong u Director SEL

Katkum ka jingong jong
u, ki don haduh 500 tylli ki
kam hikai kiba lait ha ki skul
sorkar ba kynthup hapoh ki
skul lower primary, kumba
10-20 ngut ha ki upper pri-
mary school bad 200-300 ha
ki skul secondary. Ha kawei
ka liang ki don ruh ki kyndon

ba lah ban thung ia ki
nonghikai substitute ha ki jaka
ba thylli ha ki secondary school
ban pynthikna ba ki khynnah
pule kin ym shah ktah.

"Na ka bynta kiwei ki
skul ka rukom pynbeit ia ki
rukom thungkam ka danglong
kaba kongsan na ka bynta ka

jylla. "Ngi dang 1iaid
shaphrang ha kaba iadei bad
kane ka kam bad shisien ba
la dep ka kam yn sa lah ban
pyndap ia baroh ki kam kiba
thylli," u la ong.

Lah ban ong ba ha u snem
2023, ka sorkarkalathungkam
palat 1000 ngut ki nonghikai.

nongthep vote ki don 55347
ki kynthei, 52862 Kki
shynrang bad don iwei i
Transgender.

Ka ophis u Deputy Com-
missioner ka ladep ban ai
jinghikai ia baroh kiba hap
ban leit pyndep ia Kki
kamram sha ki Polling Sta-
tion.

Ki don khatlai kynhun
ki nongtrei Sorkar ba
kynthup ki Pulit kiba la
mih naduh ka sngi Balang
namarba ki hap ban leit sha
ki jaka kiba kham jngai bad
ki hap ruh ban iaid kjat
haduh ban da poi sha Poll-
ing Station bad ha ka sngi
Palei ki la don 155 tylli ki
kynhun kiba la mih na
Khliehriat bad baroh ki don
haduh 168 tylli ki Polling
Station kiba la mih na
Khliehriat.

La sngewthuh ba ki 128
tylli ki Polling Station kin
dei ki ban iaid beit ha ka
suk ka sain bad 40 tylli kin
dei ki Polling Station ki
bym da don jingshngain
kiba lah ban mih kano kano
ka jingklumar.

Ka ophis u Deputy Com-
missioner ka la shim ruh sa
kawei ka sienjam ha kaba
iadei bad ki Polling Station
kiba don ha ki shnong ha
khappud ha kaba ladep
phah da ka jingthoh sha ki
shipai Border Security
Force ba kin iarap lem ia ki
Pulit bad ruh ba kan ym

don ka jingshah pynwit
jong ki kynhun kiba dei
ban iaid na ki lynti ha
khappud.

U Bah Warjri u la
bynrap shuh shuh, “don ki
jaka ki bym pat don bording
kumta ngi la ai da ki Emer-
gency Light, ngi la pynlong
ruh ka jingialang bad ki
Waheh Shnong ba kin iarap
lem ia ki kynhun ba kin
ioh ia ki jaka sah kiba
biang kum ha ki skul ne
kino kino ki jaka ba biang.
Ka la don ruh ka jingialang
bad ki tnat Sorkar bapher
bapher kum ka tnat pule
puthi, ka tnat PHE, ka tnat
bor ding, NRLM bad ki
kynhun Self Help Group
khnang ba lada ki kynhun
ki poi sha ki shnong ki thaw
ba kin ym don kano kano

ka jingeh ha kaba iadei bad
ka thiah ka dem, ka bam ka
dih bad kiwei kiwei Kki
jingdonkam.”

U Giri Prasad u la
iathuh ba ka tnat Pulit ka
la wanrah shuh shuh ar
pyrton ki Pulit ban iarap ia
ki Pulit hapoh ka District
bad kumjuh ruh ka tnat ka
la iatreilang bad ka ophis u
Deputy Commissioner ha
kaba la buh khatsan ngut
ki Zonal Police Officer, bad
ar phew hynniew ngut ki
Sector Officer ha ki jaka
kiba lah ban mih Kki
jingkulmar.

U la ong ba ka tnat Pulit
ka la buh uwei u Pulit lane
u Home Guard bad ka
shong ha ka jingdonkam ka
jaka, lada dei ha ki jaka ba
kham hajan la buh da ki

Pulit Home Guard bad lada
dei sha ki jaka kiba kham
jngai la buh da ki Pulit jong
ka district.

“Lehse ha ki jaka ba
suba ban mih kano kano ka
jingjia la buh ar ngut ki
Pulit. Lehse ki don ki jaka
kiba sha kyndong bad ki
jaka ba khappud bad kiba
kham jngai, ha Kkine ki jaka
la buh shuh shuh ki Pulit
namar ym lah ban tip ha ka
elekshon ioh ka mih kano
kano ka jingjia,” ula ong.

“Ngi la buh ruh ia ki
Quick Response Team bad
la shna hynniew tylli ki
Quick Response Team ha ki
jaka ba long pdeng khnang
ba kin dup lah ban beh ban
poi kham kloi lada don
kano kano ka jingujor ban
dup lah ban peit ia ka
shongsuk shongsain,” ong u
Prasad.

Ka ophis u Dc ryngkat
bad ka tnat Pulit ki la
shimkhia ba kito ki kynhun
kiba leit sha ki Polling Sta-
tion kin poi suk bad lada ki
wan phai ruh kin wan phai
suk, lehse kin don ki jaka
ba hap iaid na Assam ruh
na ka linag u SP bad u DC
ki la dep iakren bad ka
sorkar Assam bad la
khmihlynti ba kan ym don
kaei kaei ka ban wit bad la

khimlynti ruh ba Kka
jingthep vote jong Ki
paidbah Kkan 1iaid beit

hapoh ka district.

Da u Administrator thung ka Sorkar ban khang noh ia ka CMJ University

Ha ka 14 tarik u
Rymphang, laingut ki heh
ophisar halor ka jingbthah
da ka sorkar Ki la leit jurip
ia ka campus jong ka CMJ
University kaba don ha
Jorabat ban khmih ba ka

shongsuk shongshngain
kadei ban don ha kane ka
jaka pule.

Kane ka kynhun ka la
bthah ruh ban khang noh ia
baroh ki financial transac-
tion, ka kam administrative
bad ki kam pule puthi bad

ban pynthikna ba kino kino
ki tiar kim dei ban jah na
kane ka jaka pule, kaba
kynthup naduh Ki file, com-
puter, hard disk, bad kiwei
ki tiar.

fa kane ka kam la shim
hadien ka jingshim bishar
bala pynmih da ka Supreme
Court ha ka 13 tarik u
Rymphang, kaba hukum ba
dei ban khang noh ia ka
CMJ University ha
Meghalaya, da kaba
pynskhem ruh ia ka rai jong

ka jylla ba dei ban khang ia
kane ka jaka pule ha ka
snem 2014 halor Kki
jingkynnoh ba ka leh thok
ia babun ki samla pule da
ki syrnot degree ba shu
thok.

Kane Kka jingphah
khang jong ka sorkar ka la
lam ruh sha ka jingtohkit
kam runar pyrshah ia ki
pulit ka jylla pyrshah ia ka
university, u Jha bad kaiing
ka sem jong u ki dei ki
nongpyniaid ia ka CMJ

Foundation, ha kaba la
kynnoh ba ki la thok ia
kiba bun ki samla pule da
ki syrnot thok tang na ka
daw ba kin kamai pisa.

Na ka liang ka Enforce-
ment Directorate (ED) ka la
dep ruh ban register da ka
money laundering case bad
katkum ka jingong jong ka
ED ha u Nohprah ha ka snem
ba la dep, kumba 20,570 tylli
ki degree ba shu thok la ai da
ka CMJ University hapdeng
ka snem 2010 bad 2013.

Bthah ka HC 1a ka Trial Court ban lum jubab na ki
nongsakhi ha ka Jyrsieh thungkam nonghikai LP

ka Sorkar MDA, ka Dr. Ampareen Lyngdoh.
Ka Dr. Ampareen, kaba long mynta ka Myntri ka Koit

eksamin.

U nongiasaid na ka bynta kiba shah kynnoh u la aiti ia

ka Khiah, bad kiwei kiwei ki ophisar ki la shah mudui
halor ka jingkynnoh donkti leh be-aifi ia ka rukom jied bad
thungkam ia ki Assistant Teacher ha ki Lower Primary
School ba la pyniaid da ka Sorkar Meghalaya ha u snem
2008-09.

Ka jingtohkit ia ka case (PS Case No0.62(07)2011, hapoh
ki Section 120B, 167, 466, 408, 34 Indian Penal Code) la
bynshet ha ka Central Bureau of Investigation (CBI) ban
pynlong ia ka jingtohkit da ka Iingbishar High Court.

Ha ka hukum jong ka, ka Iingbishar ka la ong ba ki
dorkhas ba la ujor da ki nongshah mudui ki long halor ki
nongrim bapher bapher. Ka nongrim ba la pynpaw da ka
nongshah mudui ba nyngkong kaba long ka Myntri Sorkar
ha kane ka Jylla ka long ba ha ka jingpynngat kyndon
(Charge-sheet) kam shym la pynpaw ia kano kano ka kam
leh bymdei.

“Da ka hukum kaba nga la pynmih ha ka 9 tarik Nophrah,
2024, nga la pynpaw ia ka jingkwah jong ka Iingbishar ban
pynbeit Kkloi ia ka mukotduma. Kane ka Iingbishar ka la
iohi ba ka jingbishar ka don ia ka thup kyrteng kaba jrong
haduh 162 ngut ki nongsakhi bad lada pynlyngkot noh ia ka
thup kan pynkut noh kham Kkloi ia ka jingbishar bahok.
Nalor kiwei pat kiei kiei ka lah ban pynsuk ban pynkut
kloi ia ka jingbishar,” ong u Chief Justice ha ka hukum.

La ieh ha ka CBI ban shim ia ka rai halor kane ka mat
bad ha ka Criminal Court ban dang eksamin shuh shuh ia ki
nongsakhi tad haduh ban da ka ai rai da ka CBI. Ka paw
kumba kane ka rai ka dang sah pongding.

Ia mynta, kumba 21 ngut ki nongsakhi ladep ban

ka thup jong ki nongsakhi ba la tyrwa ban eksamin da ka
CBI kiba la poi mynta haduh 400 ngut, kaba ha ka jingshisha
u Deputy Solicitor General um pat lah ban pynshisha haduh
mynta.

“Kam donkam ban ong ba kane ka jingpyntreikam ban
tohkit ia ki sakhi ka shong ha ka jingmih jong ki aplikeshon
katkum ka Section 482 jong ka Criminal Procedure Code ba
la leh da ki nongshah mudui na ka bynta ban pyndam noh
ia ka jingbishar. La pynpaw ruh ba ka Trial Court ka la buh
sngi ha ka 3 tarik, 4 tarik, 5 tarik, 6 tarik bad 7 tarik Lber,
2025, ban tohkit bniah ia ki nongsakhi na ka bynta ban
pynngat kyndon aifi. Kane ka Iingbishar ka bthah ba ka
Trial Court ka lah ban pyntyllun shakmat ia ka
jingeksamin,” ong shuh shuh ka hukum na u Chief Justice.

Shuh shuh u la bthah, “ka CBI ka dei ban pynpaw sha
ka Criminal Court hato kan iaid beit shakhmat ban eksamin
ia baroh ki nongsakhi ne yn pynduna noh ia ki nongsakhi
lane ban pan por shuh shuh lane yn aiti beit tang ia ka thup
kyrteng jong ki nongsakhi lane ka thup kaba lyngkot. Lada
ka CBI ka la shim ia ka rai namarkata ka Trial Court kan
hap ban iaid beit shakhmat. Lada ka dang pan por ban
shim rai halor kane kam, ka jingeksamin ia ki nongsakhi
hadien ka jingeksamin ia ki nongsakhi ba la don lypa ha ka
synduk dei ban pynsangeh shwa tad haduh ban da shim rai
da ka CBL”

Ta mynta, ka Iingbishar ka la rai ban bishar tang ia ki
aplikeshon jong ki nongshah mudui hapoh ka Section 482
CrPC ryngkat bad ka aplikeshon hapoh ka kajuh ka kynduh
ba la ai da ka CBI ha ka 11 tarik, Lber.

16 tylli ki jaka thep vote bym da shngain bad 14 tylli kiba don jingma ha

Ar Congtituency bakhleh

ency ki pait nongthep vote Khasi bad Garo ki la jan ia
ryngkat ha ka jingbun pait.

Haba phai sha ki ar tylli ki constituency baroh ki
kyrtong ki dei ki Khasi bad don napdeng jong ki, kiba don
ka jingiadei paralok kaba jan bha bad ki pait nongthep
vote kiba dei ki Garo. Don ruh napdeng jong ki kyrtong
kiba ha ka kren ka khana ka ktien ka thylliej ruh, ki dei
kiba pnah bha bad don ruh napdeng ki kyrtong ki bym pat
ju iadei kam ne paralok bad wat ia ki shnong ba shong ba
sah da ki pait nongthep vote kiba dei ki Garo ruh kim tip
satia ki don haei, ki long kumno bad ka imlang sahlang ka
roi ka par, ka kamai ka kajih ka long kumno.

Ym lah ban len ruh ba ha Kkitei ki ar tylli ki constitu-
ency ka Rambrai Jyrngam bad ka Mawshynrut, kino kino
ki kyrtong ba ki pait nongthep vote na ki shnong Garo ki
don ka jingsngew jan bad kiba ioh ia ka jingshanniah na
ki, kin kham ioh shibun ka vote bad lada kin khlain ha ki
shnong Khasi dei kita ki ban poi sha ka thong.

Thaw ka DSEL 7a ka Committee bakyrpang

pisa (financial systems) kiba la leh da ka online bad namar
ki don ki kam kiba hap ban pynbeit, don ruh ka jingpynkylla
ha ki DDO (drawing and disbursing officer). Ki don ruh ki
kam kiba bun jait kiba ngi hap ban mad bad dei halor kane
ba ki lah ban don ki skul ki bym ioh ia ki tulop ha ka por
kaba biang. Hynrei ka nongrim hi kadei bad ngi shait bishar
kam manla ka bnai ha kaba iadei bad ka kam ban siew ia ki
tulop. Ngi ju shong ka jingialang manla ka taiew kaba
nyngkong bad ngi khmmih bniah bad ha ka jingshisha ngi
ju pyllait ha shwa ka por. Ha u snem ba la dep kam shym
don satia kano kano ka jingeh ha kaba iadei bad kane ka
kam siew tulop," ong u director.

Ha kaba iadei bad ki skul pat kiba ioh jingiarap na ka
sorkar, u Tembe u la ong ba ka jingpyllait ia ka pisa ka long
ha Ki lai bnai da kaba bynrap ba ka sorkar ka la dep ban
pyllait ia ka pisa haduh u bnai Nohprah.

"Na ka bynta kane ka laibnai kaba mynta, kaba dei
kaba khatduh ngi dang trei ia ka kam bad ia kane ngi shim
ba kan dei la ka jong ka bynta," u la bynrap.

La sakhi ruh ba ki
nongtrei sorkar ba la
bynshet kam ha kane ka
eletion MDC ha ki Polling
Station bapher bapher ka Ri
Bhoi, ki la ia mih paidbah
ban leit sha man la ki poll-
ing station bad ki la ia sdang
mih ruh naduh hynnin ka
sngi khnang ba kin ioh ban
pynkhreh janai ia ka elec-
tion ba kan long kaba iaid
beit iaid ryntih.

Ka Additional Deputy
Commissioner ka Ri Bhoi,
ka Kong Balakyntiew
Ranee, la ong ba kum ka
bor synshar District ki la
pyniaid Dbeit pyniaid
ryntih ha ka pynkhreh ia
kane ka election MDC ha

kitei ki 5 tylli ki Constitu-
ency kiba don ha Ri Bhoi
bad kumba long haduh
mynta kane ka
jingpynkhreh ka la iaid
beit iaid ryntih khlem kino
kino ki jingshah pynthud.

Ka la iathuh ruh ba ki
don 331 tylli ki Polling Sta-
tions ha Ri Bhoi, ha kaba
naduh hynnin ka sngi ki
nongtrei sorkar (Polling Per-
sonnels) ki la mih ban poi sha
ki Polling Station ba la
bynshet ia ki bad mynta ka
sngi ruh ki nongtrei sorkar
ki la bteng ban leit sha ki
Polling Station bapher
bapher kiba don ha Ri Bhoi,
na ka bynta ban long kiba la
pynkhreh ban pyniaid beit

pyniaid ryntih ia kane ka
election MDC.

Ka 1la iathuh wat
hapdeng ki jingpynkhreh
ban pyniaid beit iaid
ryntih ia kane ka election
MDC ha Ri Bhoi, ki don 16
tylli ki Polling Station kiba
ym don shngain bha (Vul-
nerable) bad 14 tylli ki
Polling Station kiba don
jingma (Critical) bad wat la
kata ruh ka bor synshar
District ki la pynbiang
lypa ia ki bor pahara
khnang ba kan nym don
jingthud ha kaba pynlong
ia kane ka election MDC ba
ki paidbah Kkin jied ia kita
ki Nongmihkhmat sha ka
KHADC khlem kano kano

ka jingshah pynthud ne
kaba ktah ia ka shongsuk
shongsain ki paidbah.

Shuh shuh, ka la iathuh
ba ha ki Polling Station kiba
don ha khappud ka Assam,
na ka liang u Deputy Com-
missioner ka Ri Bhoi ula dep
ban pyntip sha ki Deputy
Commissioner ba kan nym
dei ban don kano kano ka
jingpynthud ha kane ka elec-
tion MDC bad na ka liang ka
bor synshar District ruh ki
la pynbiang ia ki bor pahara
ha kitei ki Shnong khappud
khnang ba kan nym ktah ia
ka jingleit thep vote Kki
paidbah ha ki shnong
khappud ka Ri Bhoi District,
ka la bynrap.




